














O b r a z l o ž e nj e 

 

     I – Ustavni osnov 

Ustavni osnov za donošenje ovog Zakona sadržan je u odredbi člana 37. stav (1). tačka f) 

Ustava Zeničko-dobojskog kantona, kojim je utvrđena nadležnost Skupštine Kantona da 

donosi zakone i druge propise u okviru izvršavanja nadležnosti Kantona. 

 

    II- Razlozi za donošenje 

Razlozi za donošenje prijedloga Zakona o izmjenama i dopunama Zakona o inspekcijama 

Zeničko-dobojskog kantona, ogledaju se u slijedećem: 

− usklađivanje sa Zakona o plaćama i naknadama u organima vlasti Zeničko-dobojskog 

kantona („Službene novine Zeničko-dobojskog kantona“, broj:1/18) jer je članom 49. 

stav (2) naloženo da se Zakon o inspekcijama Zeničko-dobojskog kantona („Službene 

novine Zeničko-dobojskog kantona“, broj: 6/11) uskladi sa odredbama Zakona o 

plaćama i naknadama u organima vlasti Zeničko-dobojskog kantona; 

− da se otklone dugogodišnji problemi koji se pojavljuju u toku inspekcijskog nadzora, 

koji se neposredno održavaju na ekonomičnost, efikasnost, jednostavnost i zaštitu 

samog inspektora prilikom vršenja inspekcijskog nadzora; 

− Izmjene koje se odnose na prekršajne odredbe, predviđaju veće kazne za pojedine 

prekršaje, a imaju za cilj da se preventivno utiče na subjekte nadzora kako bi manje 

činili prekršaje zbog većih kazni, jer je evidentno da su postojeće kazne preblage pa 

subjekti pribjegavaju plaćanju kazne koja je 50% od izrčenog iznosa ako se plati u 

toku od 8 dana. 

Imajući u vidu da se predloženi Zakon o izmjenama i dopunama Zakona o inspekcijama 

Zeničko-dobojskog kantona neposredno odražava na vitalni interes Kantona, te kako se ne 

radi o većim izmjenama i dopunama ovog Zakona jer nije u pitanju složen i obiman zakon, 

stoga se predlaže, da se ovaj Zakon u formi prijedloga pretrese po skraćenom postupku 

shodno odredbi člana 140. Poslovnika Skupštine Zeničko-dobojskog kantona – Četvrti 

prečišćeni tekst („Službene novine Zeničko-dobojskog kantona“ broj: 5/24).      

      

     III.  Obrazloženje pravnih rješenja 

 

Članom 1. vrši se dopuna člana 2., dodavanjem pojma „službena kontrola“ kako bi se 

detaljnije pojasnilo značenje navedenog pojma u Zakonu. 

 

Članom 2. vrši se izmjena i dopuna člana 17. i dodaje se nova inspekcija Kantonalna 

inspekcija socijalne zaštite. Dopuni je prethodilo donošenje Zakona o izmjenama i dopunama 

Zakona o socijalnoj zaštiti, zaštiti civilnih žrtava rata i zaštiti porodice sa djecom („Službene 

novine Zeničko-dobojskog kantona“ broj: 8/24) gdje je u članu 31. propisano da inspekcijski 

nadzor nad primjenom predmetnog zakona i propisa donesenih na osnovu tog zakona vrši 

Kantonalna uprava za inspekcijske poslove putem nadležnog kantonalnog inspektoratra. 

 

Član 3. obuhvata izmjenu člana 18. tačka h), obzirom da je u Zakonu o izmjenama Zakona o 

inspekcijama Zeničko dobojskog kantona („Službene novine Zeničko-dobojskog kantona“ 

broj: 15/21) greškom izostavljena riječ „kantonalni“. 

 

Članom 4. vrši se izmjena i dopuna člana 19. i dodaje se nova pozicija Kantonalnalni 

inspektor socijalne zaštite. Dopuni je prethodilo donošenje Zakona o izmjenama i dopunama 

Zakona o socijalnoj zaštiti, zaštiti civilnih žrtava rata i zaštiti porodice sa djecom („Službene 

novine Zeničko-dobojskog kantona“ broj: 8/24) gdje je u članu 31. propisano da inspekcijski 



nadzor nad primjenom predmetnog zakona i propisa donesenih na osnovu tog zakona vrši 

Kantonalna uprava za inspekcijske poslove putem nadležnog kantonalnog inspektoratra. 

 

Članom 5. predviđena je izmjena člana 24., obzirom da je dosadašnji član 24. propisivao da 

se  osnovna plaća inspektora uvećava za procent od 20%, kao dodatak za obavljanje poslova 

sa posebnim uslovima rada, što je u suprotnosti sa članom 22. stav (1) tačka a) Zakona o 

plaćama i naknadama u organima vlasti Zeničko-dobojskog kantona („Službene novine 

Zeničko-dobojskog kantona“, broj: 1/18, 10/19, 11/19-ispr., 8/22 i 4/24), koji propisuje: „(1) 

Dodatak na plaću na osnovu posebnih uvjeta rada iznosi: a) inspektoru, glavnom inspektoru i 

direktoru Kantonalne uprave za inspekcijske poslove od 20 % do 30 % od osnovne plaće“. 

 

Članom 6. predviđena je izmjena člana 25., tako da se predviđa da inspektor pored iskaznice 

ima i značku kojom dokazuje svoje službeno svojstvo, identitet i ovlaštenja predviđena 

zakonom. 

 

Članom 7. predviđena je izmjena člana 29., obzirom da se u dosadašnjem članu navode 

brojevi službenih novina, što iziskuje izmjenu Zakona svaki put kada dođe do izmjene ili 

dopuna Etičkog kodeksa. 

 

Članom 8. predviđena je izmjena člana 30., obzirom da se u članu 30. kao i u članu 29. 

Zakona, navode brojevi službenih novina. 

 

Članom 9. predviđena je dopuna propisa sa članom 30a., kojom se ograničava inspektor u 

obavljanju drugih poslova, koji bi mogli dovesti do sukoba interesa i same objektivnosti 

inspektora u vršenju inspekcijskog nadzora. 

 

Članom 10. predviđena je izmjena člana 31., koja se odnosi da se i Vladi kao i Skupštini 

Kantona dostavljaju samo jednom godišnji izvještaji o radu Kantonalne uprave za 

inspekcijske poslove Zeničko-dobojskog kantona, obzirom da se tek na kraju godine ima 

adekvatan uvid u rezultate rada, kao i realan prikaz svih problema sa kojim se ovaj organ 

susretao tokom godine. 

 

Članom 11. predviđena je izmjena člana 49., obzirom da samo nadležni sud može izdati 

nalog za vršenje inspekcijskog nadzora u prostorijama u kojima se sumnja da se obavlja 

djelatnost i koja ne posjeduju rješenja nadležnog organa za obavljanje djelatnosti. 

 

Članom 12. predviđena je izmjena člana 56., imajući u vidu da se u većini inspekcijskih 

nadzora zatekne lice koje je u radnom odnosu kod subjekta nadzora, koje prisustvuje tokom 

cijelog inspekcijskog nadzora, čije se prisustvo navodi u zapisniku, obzirom da odgovorno 

lice u momentu inspekcijskog nadzora ne može iz određenih razloga prisustvovati 

inspekcijskom nadzoru. 

 

Članom 13. je predviđena dopuna člana 66. kojom se propisuje obaveza inspektoru da izvrši 

inspekcijski nadzor i po usmenom nalogu direktora, s obzirom na specifičnosti i okolnosti 

vršenja inspekcijskog nadzora, te zbog vremenskog okvira u kojem treba postupiti i izvršiti 

promptno inspekciojski nadzor u određenim sistuacijama. 

 

Članom 14. predviđena je izmjena u članu 71., koja se ogleda u činjenici da prilikom 

inspekcijske kontrole, pored odgovorne osobe i lice zatečeno u radu kod subjekta nadzora, 



odnosno lice koje je u radnom odnosu kod subjekta nadzora, je dužno inspektoru osigurati 

odgovarajuće uslove za rad. 

 

Članom 15. predviđena je dopuna člana 76., kojom se detaljnije propisuje kada inspektor 

može vršiti ispitivanje uzorka koji je uzet za potrebe superanalize kod druge ovlaštene 

institucije. 

 

Članom 16. predviđena je izmjena u članu 82., kojom se dodatno propisuje kada inspektor 

može tražiti pomoć nadležne policije. 

 

Članom 17. predviđena je izmjena u članu 83., koja predviđa da se primjerak zapisnike 

prilikom odsutnosti odgovornog lica može dati i licu koje je u radnom odnosu odnosno licu 

koje je zatečeno u radu kod subjekta nadzora, a koje je prisustvovalo inspekcijskom nadzoru, 

koje je obavezno dostaviti zapisnik odgovornom licu bez odlaganja. 

 

Članom 18. predviđena je izmjena i dopuna člana 84., kojim se detaljno reguliše postupak u 

slučaju nepotpisivanja zapisnika od strane odgovorne osobe, lica koje u radnom odnosu 

odnosno lica koje je zatečeno u radu kod subjekta nadzora, a koje prisustvuje i učestvuje u 

inspekcijskom nadzoru, kao i obavezu dostavljanja zapisnika odgovornom licu od strane 

osobe koja je zatečena u inspekcijskom nadzoru, te dostavljanja primjedbi na isti. 

 

Članom 19. predviđena je izmjena u članu 90., kako bi inspektor moga efikasnije djelovati i 

poduzimati neophodne radnje u postupku inspekcijskog nadzora kod subjekata nadzora koji 

vrše poslove za koje nemaju odobrenje ili vrše poslove suprotno odobrenju nadležne 

institucije. 

 

Članom 20. predviđena je dopuna propisa sa članom 103a., kojom se detaljno reguliše 

postupak u kontroli izvršenja rješenja, ukoliko subjekt nadzora ne izvrši rješenje.  

 

Članom 21. predviđeno dopuna člana 105. gdje je propisano izricanje novčane kazne u 

slučaju kada subjekt nadzora ne postupi po zaključku o prisilnom izvršenju rješenja kod 

nenovčanih obaveza. 

 

Članom 22. predviđene su izmjene i dopune člana 116., kojim se povećavaju novčane kazne 

za počinjene prekršaje iz predmetnog zakona i propisuje se kazna za počinjeni prekršaj za 

pravna lica koji se odnosi na obavljanje djelatnosti bez odobrenja ili suprotno odbrenjenju 

nadležne institucije. 

 

Član 23. predviđa datum stupanja na snagu Zakona o izmjenama i dopunama Zakona o 

inspekcijama Zeničko-dobojskog kantona. 

 

    IV. Obezbjeđenje finansijskih sredstava 

 

Predložene izmjene i dopune Zakona ne zahtijevaju dodatna finansijska sredstva u Budžetu 

Zeničko-dobojskog kantona za 2024. godinu. 

 

 
























































